
PUB MUAB TSO TAWM TAM SIM  Hu rau: Michael Weston 
Lub Kaum Ob Hlis, Tim 10, 2018 (916) 657-2268

MUAJ KEV PAB KHOOM NOJ RAU COV NEEG UAS TAU RAUG KEV TXOM NYEM LOS 
NTAWM QHOV KEV MUAJ HLUAV TAWS KUB NYIAB NYOB NTAWM BUTTE COUNTY 

PIB THAUM LUB KAUM OB HLIS, TIM 12 

SACRAMENTO –Lub chaw California Department of Social Services (CDSS) hnub no tau tshaj 
tawm tias, los ua ib qho kev pab rau cov neeg raug kev txom nyem los ntawm qhov muaj hluav 
taws kub nyiab, cov tibneeg thiab cov yim neeg uas tau raug kev txom nyem los ntawm qhov 
muaj hluav taws kub nyiab nyob hauv Butte County yuav muaj feem los mus txais kev pab 
khoom noj Disaster CalFresh rau ib lub hlis.   

Ib yim neeg muaj plaub leej neeg uas muaj nyiaj khwv tau txog li $2,818 txhua hli yuav muaj 
feem los txais ib qho nyiaj yuav khoom noj txog li $642 los ntawm qhov kev pabvcuam 
California's Disaster CalFresh. Cov yim neeg mus tso npe thov tau qhov kev pab cuam ntawm 
no thaum Lub Kaum Ob Hlis, Tim 12, 2018 mus txog Lub Kaum Ob Hlis, Tim 14, 2018, thiab 
Lub Kaum Ob Hlis, Tim 17, 2018 mus txog Lub Kaum Ob Hlis, Tim 20, 2018.   Feem ntau, cov 
neeg tso npe thov kev pab khoom noj Disaster CalFresh yuav tau cov nyiaj ntawd li ntawm peb 
hnub uas tau txais cov ntaub ntawv thov. 

Thaum Lub Kaum Ib Hlis, Tim 29, 2018, Tsoom fwv Lub Chaw Tuav Dej Num Rau Phab Ua Liaj 
Ua Teb (United States Department of Agriculture) tau muab kev pom zoo rau California qhov 
kev thov txoj kev pab khoom noj Disaster CalFresh los mus pab cov neeg raug kev txom nyem 
nyob hauv Butte County. Qhov kev pab cuam muaj lub npe nyob hauv lub tebchaws hu ua 
Disaster Supplemental Nutrition Assistance Program lossis D-SNAP.  

Cov neeg uas raug kev txom nyem los ntawm qhov muaj hluav taws kub nyiab yuav mus thov 
tau kev pab khoom noj Calfresh tim ntsej tim muag nyob ntawm cov chaw tuav dej num pab pej 
xeem hauv Butte County.  

Yuav muab cov nyiaj pab Disaster CalFresh rau neeg siv los ntawm siv daim npav Electronic 
Benefits Transfer (EBT), uas yog zoo li daim npav rho nyiaj tom tsev cia nyiaj uas yuav siv tau 
coj mus yuav khoom noj nyob ntawm cov khw muag khoom noj thiab lwm cov khw muag khoom 
uas muaj cai txais.   

LEEJTWG THIAJ MUAJ NPE THOV TAU? 

Cov tibneeg thiab cov yim neeg uas nyob lossis ua haujlwm nyob hauv Butte County yuav muaj 
feem mus thov tau kev pab khoom noj Disaster CalFresh yog tias cov neeg yeej tau muaj ib qho 
teeb meem nram qab no uas yeej yog tsim los ntawm qhov kev muaj hluav taws kub nyiab:  

• Tau muaj kev puam tsuaj rau lub tsev nyob lossis lub tsev rau lub chaw ua haujlwm rau
tus kheej;

• Tau muaj kev cuam tshuam los ua rau cov nyiaj khwv tau los muaj kev tu ncua, suav
nrog rau qhov kev ua rau cov nyiaj khwv tau los raug txo lossis txiav lossis ua rau ncua
ntev mam li tau txais cov nyiaj vim cov teeb meem los ntawv qhov puas ntsoog loj; lossis

• Tau muaj nuj nqis tsim los ntawm qhov kev puas ntsoog loj (xws li, kho tsev lossis kho
lub lagluam, nuj nqi them chaw so, nuj nqi them nqi khiav tawm, tej zoo li no) uas yuav
tsis muaj nyiaj los ntawm cov kev pab cuam los pab them.

Cov yim neeg uas twb yeej ib txwm tau txais kev pab cuam CalFresh yuav mus thov tsis tau 
qhov kev pab khoom noj Disaster CalFresh tiamsis kuj mus thov tau qhov kev pab nyiaj muas 
noj uas ntxiv rau cov twb tau uas tsis tshaj li tsim nyog rau ib tse neeg muaj pes tsawg leej.   
Cov yim neeg uas twb tau txais qhov kev pab cuam CalFresh lawm yuav nug tau mus rau lawv 
lub chaw tuav dej num pab pej xeem los mus thov qhov nyiaj muas noj no ntxiv hauv xov tooj 
lossis mus tus kheej mus thov.   Tej cov yim neeg uas twb tau txais qhov kev pab cuam 
CalFresh lawm tej zaum kuj tseem yuav tau txais qhov nyiaj muas noj no lawm, tsis tag yuav 
mus sau ntawv thov, raws li qhov muaj los cuam tshuam rau lawv lub neej, xws li qhov kev hais 
kom neeg khiav tawm, los ntawm qhov kev muaj hluav taws kub nyiab nyob hauv lawv lub 
zejzos.   

YUAV MUS THOV THAUM TWG 

Cov tibneeg thiab cov yim neeg raug kev txom nyem los ntawm qhov kev muaj hluav taws kub 
nyiab uas tseem tab tom nrhiav saib puas muaj kev pab khoom noj yuav mus thov tau qhov kev 
pabcuam Disaster CalFresh pib thaum Lub Kaum Ob Hlis, Tim 12 yog lawv mus rau ntawm ib 
lub chaw tuav dejnum pab pejxeem hauv Butte County.   Lwm lub chaw ntxiv thiab lus qhia ntxiv 
yog muaj nyo rau ntawm http://www.cdss.ca.gov/Disaster-Help-Center. 

Ntxiv ntawd, cov tibneeg lossis cov yim neeg uas yuav tsum tau muaj kev pab rau lawv ntxiv 
vim qhov kev muaj hluav taws kub nyiab yuav mus thov tau qhov kev pabcuam CalFresh thiab 
qhov kev pab nyiaj CalWORKs nyob ntawm lawv lub chaw tuav dejnum pab pejxeem lossis 
nyob hauv online ntawm www.benefitscal.com. 

MUAJ LUS NUG:  HAU RAU KOJ LUB NROOG 

Butte County ntawm 1-877-410-8803 

